
২৪
দারােগার দপ্তর, ৮৪ম সংখ্যা।





 “বছিরুদ্দিন আমাকে সঙ্গে লইয়া বাড়ী হইতে বহির্গত হইল। নানাস্থান অতিক্রম করিয়া একটী সামান্য বাড়ীর মধ্যস্থিত একখানি খোলার ঘরে আমাকে লইয়া গিয়া উপস্থিত হইল।

 “সেই স্থানে গিয়া দেখি, একটী লোক—জাতিতে মুসলমান,— তাহার বাহিরের বসিবার একখানি সামান্য ঘরের মধ্যে বসিয়া রহিয়াছে। বছিরুদ্দিন আমাকে সঙ্গে লইয়া একবারে সেই ঘরের মধ্যে গিয়া উপস্থিত হইল, এবং আমাকে সেই স্থানে বসিতে বলিল। আমি সেই ঘরের মধ্যস্থিত একটী মোড়ার উপর উপবেশন করিলাম।

 “সেই ব্যক্তি। ইনি কে?

 বছিরুদ্দিন। আমি আপনাকে যাহার কথা বলিয়াছিলাম, ইনি সেই ব্যক্তি।

 সেই ব্যক্তি। তোমার সহিত ইঁহার কতদিবসের পরিচয়?

 বছিরুদ্দিন। অনেক দিবসের। আমি সে কথা ত আপনাকে পূর্ব্বেই বলিয়াছি।

 সেই ব্যক্তি। তুমি ইঁহাকে বিশ্বাস করিতে পার?

 বছিরুদ্দিন। সামান্য বিষয়ে বিশ্বাস কেন? আমি আমার প্রাণ দিয়া ইঁহাকে বিশ্বাস করিতে পারি।

 সেই ব্যক্তি। কথাবার্ত্তা সমস্ত স্থির হইয়াছে ত?

 বছিরুদ্দিন। প্রায় স্থির হইয়াছে। যাহা কিছু বাকী আছে, তাহা গহনাগুলি দেখিবার পরেই স্থির হইয়া যাইবে।

 সেই ব্যক্তি। গহনাগুলি পূর্ব্বে দেখিবার প্রয়োজন কি? অগ্রে সমস্ত ঠিক হইয়া গেলে, পরিশেষে যখন ইনি উহা গ্রহণ করিবেন, সেই সময় দেখিয়া ও যাচাইয়া লইলে চলিতে পারে।

		 এই পাতা শেষ সম্পাদিত হয়েছে ১৭:৪২টার সময়, ২৮ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

